
				এই পাতাটির মুদ্রণ সংশোধন করা প্রয়োজন। 
৯১
কাশীধামে স্বামী বিবেকানন্দ
৯১


কাশীধামে স্বামী বিবেকানন্দ
কখনও বা এক হস্ত কখনও বা বাহুদ্বয় উত্তোলন করিয়া স্বগত
ভাব প্রকাশ করিতেছেন ও মাঝে মাঝে ফরাসী ভাষায়
বিজয় সঙ্গীত গাহিতেছেন।
স্বামিজী এত উত্তেজিত ও এত পরিবর্তিত হইয়াছিলেন যে,
আমরা সকলে অর্থাৎ চারু বাবু, শিবানন্দ স্বামী প্রভৃতি
স্তম্ভিত হইয়া উঠিলাম। ভৃত্যগণ, মালিয়া এবং প্রস্থানের
প্রত্যেক ব্যক্তি যিনি যেখানে ছিলেন, তিনি সেই স্থানেই স্তম্ভিত
হইয়া রহিলেন, পদসঞ্চালনে বা হ-উত্তোলনে কাহারও
সামর্থ্য রহিল না। স্বামিজীর দেহ হইতে এত তেজরাশি
বিকাশ হইতেছিল যে গৃহের ও তন্নিকটস্থিত বায়ু উত্তপ্ত হইয়া
উঠিল। আমরা যেন গৃহ ত্যাগ করিয়া অস্টারলিজের বা
জেনার রণক্ষেত্রে অবস্থান করিতেছিলাম এবং নেপােলিয়ান
যুদ্ধোন্মত্ত হইয়া, চক্ষু বিস্ফারিত করিয়া, নয়ন হইতে অগ্নিস্ফুলিঙ্গ
নির্গত করিয়া কিরূপভাবে আজ্ঞা দিয়াছিলেন তাহাই স্পষ্ট
দেখিতে লাগিলাম। হৃদয়ের মধ্যে অদ্ভুত সাহস ও বীরত্বভাব
উদ্দীপিত হইয়া উঠিল। স্বামিজী স্বয়ং নেপােলিয়ান এবং
আমরা যেন তাহার এক একজন মার্শাল নে (Ney), মূল্ট
(Soult, ), ভিক্টর (victor ), মারমন্ট (Marmont ),
ম্যাকডােনাল্ড (Macdonald ) হইয়া উঠিলাম। আমরাও
যেন এক একজন নেপােলিয়ান হইয়া সমস্ত পৃথিবীকে, সমস্ত
বিপ্ন অন্তরায়কে পদদলিত করিতে পারি, এইরূপ সাহস
আত্মপ্রত্যয় আমাদের ভিতর জাগরিত হইয়া উঠিল

